
Канспект фальклорнага свята ў рознаўзроставай групе

Мэта: пазнаеміць дзяцей са старажытным беларускім святам "Саракі"(22 сакавіка).
Развіваць выразнае маўленне дашкольнікаў з выкарастаннем фальклору. Выхоўваць павагу да культуры продкаў, любоў да роднага краю.
Ход забавы:
Вядучы: Дзеці, павітайцеся з гасцямі, якія прышлі на нашу забаву, і сядайце, калі ласка, на свае месцы. Якая цяпер пара года? (вясна). А якія вясновые месяцы вы ведаеце? Які зараз месяц? Так, дзеці, хоць зіма не жадае пакідаць нас і на вуліцы яшчэ ляжыць снег і лед, усе роўна вясна ужо прыйшла да нас. А 22 сакавіка быў дзень прылету птушак. Гэты дзень у народзе атрымаў назву – Саракі. З даўніх часоў, калі адзначалі  гэтае свята, гаспадыні выпякалі для дзяцей 40 “жаваронкаў”.
Вось і паспрачаліся сарока з жаваронкам, якая птушка найважнейшая на гэтым свеце: сарока ці жаваранак. (залятаюць сарока і жаваранак)
Сарока: Назва свята якая?
Дзеці: Саракі.
Сарока: Саракі! Я найважнейшая птушка!
Жаваранак: Не, я! З гэтым днем звязваюць прылет жаваранкаў: прылятае 40 жаваранкаў.
Сарока: Прылятае… а я ў гэты час пачынаю віць гняздо. Вось як! Я – найважнейшая птушка!
Жаваранак: Не, гэта не так. Я – найважнейшая. Я вясну на крылах прыношу.
Вядучы: Птушкі, дараженькія! Не спрачайцеся. Да нас у госці сення завітаў дзед Рыгор, старэнькі, мудры чалавек. Давайце лепш у яго спытаем. Дапажы нам, мудрэц, калі ласка, рассудзіць спрэчку: жаваранак ці сарока найважнейшая птушка на свяце "Саракі"?
Дзед Рыгор: Добра. А ці ведаеце вы, птушкі, якія небудзь прыказкі пра гэты дзень?
Птушкі: Ведаем, ведаем!
Жаваранак: Дзеці, дапамажыце нам, калі ласка, мы будзем называць пачатак прыказкі, а вы працягваць далей.
Сарока: На "Саракі" прыляцелі…
Дзеці: З-за маро птахі.
Жаваранк: Прылятае сорок…
Дзеці: Жаваранкаў.
Жаваранак: Вось як! Прылятае сорок жаваранкаў.
Сарока: Чаму толькі жаваранкі? Якіх яшчэ пералётных птушак вы ведаеце? (дзеці называюць)
Дзед Рыгор: А якія прыметы надвор’я пра гэты дзень вы ведаеце?
Вядучы: Дапамагайце, дзеці, усе разам.
· Сакавік часам снегам сее, часам сонцам грэе.
· Сакавік дрэам сок пускае.
· На "Саракі" пайшла зіма да ракі.

Вядучы: Нашы дзеці не толькі прыказкі і прыкметы вясны ведаюць, але і вершы аб вясне. Сядайце, калі ласка, паслухайце. (дзеці чытаюць вершы)
Вядучы: А можа ты нам, дзед Рыгор, раскажаш верш? (чытае)
Вядучы: Ці не хочаш, дзядуля, з намі пагуляць?
Дзед Рыгор: Хачу. Я вельмі люблю гульні.
Вядучу: Падыходзьце, дзеці, пагуляем і нашых птушак запрашаем.

Праводзіцца фальклорная гульня “Дзед Рыгор”

Вядучы: Дзядуля Рыгор, ці не хочаш ты ў нас штосці купіць?
Дзед Рыгор: Што купіць?
Вядучы: Гарлачыкі нашы.
Дзед Рыгор: Хачу.
Вядучы: Кажыце гарлачыкі нашы.

Праводзіцца беларуская народная гульня “Гарлачыкі”

Вядучы: Скажы нам, мудрэц, якая ж птушка найважнейшая на свяце "Саракі"?
Дзед Рыгор: Кожная птушка па-свояму карысная. Дзякуй вам за забаву.
Вядучы: Так, так, але згадзіцеся ўсе, што пасля зімовай сцюжы няма нічога лепшага, як пачуць звонкую песню жаваранка. А пакуль жаваранкі не прыляцелі, дайце самі злепім птушачак. (дзеці лепяць птушак)
Вядучы: Паглядзіце, колькі прыгожых птушак у нас! А цяпер давайце заспяваем песню і паклічам сапраўдных жаваранкаў.
Жавароначкі прыляціце,
Цёпла лецейка прынясіце, 
а зімачку прыбярыце, 
бо зімачка надаела,
Нам хлебушак пераела.
Вядучы: Малайцы! Цяпер птушкі да нас абавязкова хутка прыляцяць.







	
